Рәхим ит түргә,Елан елы!

(Балаларга яңа ел бәйрәмендә уйнау өчен әкият-тамаша)

Катнашалар:

1.Куяннар

2.Елан

3.Кыш бабай

4.Кар кызы.

5.Җәнлекләр

                                1нче күренеш

Ике куян җырлый-җырлый чаңгы шуып чыгалар. Чыршы төбенә килеп туктыйлар.

1нче куян. Нинди матур көн! Кар ява.

2нче куян. Әйе шул,дустым. Тиздән яңа ел да җитә.

1нче куян.Кыш бабай күп итеп кишер алып килер инде.

2нче куян. (чыршы төбендә язу күреп ала ) Дустым,кара әле. Монда ниндидер белдерү бар. Әйдә укыйбыз.

Куяннар укый. Барлык җәнлекләр игътибарына!

Тиздән Яңа ел җитә. “2013нче ел хуҗасын сайларга вакыт җитте. Барыгыз да чыршы төбенә җыелсын.

                                               Кыш бабай һәм Кар кызы.

1нче куян.Дустым,син Яңа ел бәйрәмен яратасыңмы?

2нче куян.Яратам,бик яратам. Кыш бабай күп итеп кишер бүләк итә.

1нче куян. Тизрәк килсен иде инде Яңа ел.

2нче куян. Әйдә,берәр җыр җырлыйбыз. (Яңа ел турында җыр җырлыйлар)

1нче куян. Бу хәбәрне барысына да җиткерергә кирәк инде.(Шулчак бер саескан килеп чыга)

Саескан. Мин җитезрәк,мин һавада да оча алам. Үзем хәбәр итәм. (Ул “очып” чыгып китә)

2нче куян. Кыш бабай белән Кар кызы кайда икән ул?

1нче куян. Белмим шул. 

2нче куян. Адашып кына йөрмәсәләр ярар иде инде.

1нче куян.Әйдә,кычкырып карыйбыз.

2нче куян. Әйдә,дустым.

               (“ауу...”дип кычкыралар. Бер тавыш та килми. Берәм-берәм җәнлекләр җыела.)

Бик матур итеп киенгән Төлке килә балалары белән. Керпе,Тиен,Бүре һ.б. килә. 

1нче куян. Әйдәгез,Кыш бабай килгәнче чыршыны бизи торабыз. 

(Чыршыны бизиләр һәм җыр җырлап әйләнә башлыйлар.

Шулчак җир астыннан бер тавыш килә.)

· С-с-с мине казып чыгарыгыз әле.

Төлке. Кем ул анда? Әйдәгез ярдәм итик.

(Җирне “казыйлар” һәм аннан елан килеп чыга.)

Елан. Ай,нинди матур! Нинди аклык! Шундый матур чыршы!

Рәхмәт,дусларым!

Ярый мине чыгардыгыз.

Күрми калыр идем

Мондый матурлыкны.

Кыш бабай,Кар кызын

Килә минем күрәсем.

Яңа елны сезнең белән

Килә үткәрәсем.

(Кар кызы җырлаган тавыш ишетелә. Барлык җәнлекләр дә сөенешәләр.)

Кыш бабай. Исәнмесез минем дусларым.

                      Сагынып килдек сезне.

                      Матур һөнәрләрегез белән

                      Куандырыгыз безне.

1. Куяннар биюе. (Кыш бабай кишерләр бирә)

2. Тиеннәр җырлый.(Кар кызы чикләвек белән сыйлый)

3. Бүре фокус күрсәтә. (Кыш бабай пәрәмәч бирә)

4. Төлкеләр мода күрсәтәләр. (Аларга конфет бирәләр)

5. Елан гимнастик күнегүләр ясый.(Барысы да шакката)

Спорт ярышлары үткәрелә. Елан җиңеп чыга.

Кыш бабай. Быел бит Казанда универсиада була. Анда менә шундый спорт белән шөгыльләнергә яратучылар кирәк. Карагыз әле бу еланны! Нинди матур күнегүләр эшләде.

Кар кызы. Бабакай, әйдәгез бу елны Елан  елы дип билгелибез. Сез ризамы,дусларым.

Җәнлекләр. Риза,риза!

(Барысы да, кулны-кулга тотынышып, чыршы тирәли җыр җырлап әйләнәләр. Бәйрәм дәвам итә.)

                           Мин кечкенәдән шигырьләр, мәкаләләр яздым. Күңелем гел әдәбият дөньясына тартылды. Бүгенге көндә Саба районы Олы Арташ төп мәктәбендә татар теле һәм әдәбияты укытам. Күңелем хисләргә бай. Балалар өчен сценарийлар язам. Укучыларымны да шигыь язу серләренә өйрәтәм. 
   Кызымның да шигырьләре “Көмеш кыңгырау”һ.б. газеталарда басылып тора. Саба районы Олы Арташ төп мәктәбенең 8нче сыйныф укучысы Дәүләтова Ильмираның иҗаты.

              Тукайга

Һәрбер сүзең туры булган

Төз наратлар шикелле.

Иҗат иткән шигырьләрең

Җанга якын,сөйкемле.

Даһи шагыйрь,яшьли киттең,

Рәхәт тормыш күрмәдең.

Рухың белән син мәңгелек.

Юк,Тукай,син үлмәдең.

Теле ачылгач ятлый башлый

Һәр бала шигырьләреңне-

“Туган тел”не,”Туган авыл”,

“Пар ат”ны,”Шүрәле”ңне.

      Чын әкият.

Борын – борын заманда

Түгел, безнең көннәрдә

Яшәгән ди,булган ди

Бер бик матур шүрәле.

Көннәрдән бер көнне

Чыккан ул урман гизәргә.

Бармагын кыстырган

Тукай абыйны эзләргә.

Шунда күреп шаккаткан

Шаккаткан, тел шартлаткан.

Урманга соң ни булган?

Агач төпләре генә калган.

Беркемнән сорамыйча

Агачларны кискәннәр.

Урманның яме киткән,

Уйланыр вакыт җиткән.

Кешеләр,сезгә ни булды?

Колак салыгыз сүземә.

Әгәр Тукай абый күрсә,

Ни әйтер иде үзебезгә.

Шауласын урманнар,

Шаярсын шүрәлеләр.

Калсын бездән байлык

Сөенсен киләчәк буыннар.

            Көз.

Кемгә ничектер,мин үзем

Яратам моңсу көзне.

Моңсу көз дип әйтүе

Дөрес булмас,ахрысы.

Агачлардан алтын кебек

Сары яфраклар коела.

Китәр өчен көньякка

Кошлар бергә җыела.

Яратыгыз,дуслар,көзне

Көзге муллык бик кирәк.

Тик нигәдер алтын көзне

Яратучылар сирәк.

Яратам шул көзне

Төсе сары булганга.

Шигырьләр язып утырам

Берьялгызым калганда.

             Арташым.

Туган ягым-Арташым.

Ямьле Мишә буенда.

Чишмәләре көйләп ага

Авылым куенында.

Күренекле шәхесләргә

Бай бит син авылым.

Кайларга гына китсәм дә

Сине сагынып кайтамын.

Синең урамнарыңда

Уйнап үскән Кәдим Җәмит,

Шамил һәм Раиф Бариевлар

Саный китсәң күп алар.

Сокланырлык табигатең,

Җиләкле урманнарың.

Һәр эштә уңган-булган

Егетләрең, кызларың.

      Җәй җитте.

Балалар йөгерешеп

Су буена төште.

Тау битендә тәмле-тәмле

Җир җиләкләре пеште.

Җылы кояш көн буе

Җир өстен җылытты.

Кызарып чияләр пеште

Димәк  җәй җитте.

             ***

Кеше өчен иң кирәге

Мөгаен,сәламәтлектер.

Сәламәтлегең булмаса,

Байлык күзгә күренмидер.

Сатып алып булмый

Аны миллионнарга.

Бары тазалык кына

Телим һәммә кешегә.

       Авыру ана

Төне буе сызланып

Чыкты авыру ана.

Балаларын үстергәндә

Тимәде авыру аңа.

Килде күз алдына

Авыр сугыш еллары.

Балалары хакына дип

Эш көнен калдырмады.

Иген икте,урагын урды,

Ташыды ул көлтәсен.

Ирләр бит сугышта.

Түзми ни хәл итәсең.

Балалар бар да үсеп

Зур кеше булдылар.

Кадерле әниләрен

Көн-төн кайгырттылар.

Анага шуннан да зур

Бәхет бармы дөньяда.

Аның күзләреннән

Шатлык яшьләре тама.  

       Ярдәм

Алсу бик ярдәмчел

Һәр кешегә булыша

Өлкәннәргә елмаеп

Ярдәм кулын суза.

Ул иткән яхшылыкларны

Санап бетереп булмый.

Әби-бабай, апалар

Көн дә рәхмәт укый.

Йөгереп кенә йөри шул

Бар эшкә дә өлгерә.

Идән юа, кер уа,

Кибеткә дә йөгерә.

Менә шундый Алсу

Үрнәк алыгыз сез дә.

Эшләп кеше үлми

Үкенмәссез һич тә.

         ***

Көзге урман моңсуланган,боеккан,

Көз аңа сары чуклы шәлен япкан.

Басу – кырлар бушап калган.

Кошлар да җылы якка юл алган.

                ***

Яратам мин көзне,

Сап – сары бар дөнья.

Агачлар яфрак коя

Үзе бер могҗиза.

     ***

Менә җәй ае

Үтеп тә бара.

Кошлар да

Җылы якларга

Китеп бара.

       Укытучым

Әниемдәй якын укытучым

Һәрчак яши янәшәмдә.

Синең киңәшеңне тотам

Кая гына китсәм дә.

Сөйлим сиңа серләремне

Аңларсың син аларны.

Көнне төнгә ялгап

Укытасың балаларны.

Син укыткан балалар

Илемнең һәр почмагында.

Илгә лаеклы булып

Хезмәт итәләр бар да.

Рәхмәт,укытучым,сиңа

Мең – мең кат рәхмәт.

Янәшәмдә сине тоям.

Шуңа миңа бик рәхәт.

   Әнием.

Әниемнең исеме

Матур шул Илсөяр.

Туган илен,авылын,

Эшен,гаиләсен сөяр.

Әниемнең киңәшләре

Гел кирәк була.

Яшә,әнием,озак яшә.

Миннән теләк шул сиңа.

Җылылык һәм яктылык.

Бирәсең син безгә.

Янәшәдә син булганга

Бәхетле бит без дә.

      Якты йолдыз.

Апрель җитсә, ни өчендер

Тукай абый килә күңелгә.

Аның сүнмәс бөек иҗаты.

Балкый илем күгендә.

Ничә еллар инде сүнмичә,

Яна ул йолдыз булып.

“Туган тел”не кечкенәдән.

Көйлибез җырга салып.

            Яз

Балкый күктә кояш.

Күңелләрдә инде яз.

Кыекта тамчылар гөрләшә,

Яз безгә шатлык өләшә.

Куанышып яз килүгә.

Кошлар оча һавада.

Әбиләр чыгып утырган

Яз һавасын суларга.

Яз дәрт өсти һәркемгә,

Дәва аның җылысы.

Гөрләвекләр аккан көйгә

Килеп тора җырлыйсы.

   Бакчадагы бәхәс.

Кояш. Хәерле иртә,кешеләр!

Барлык тереклек ияләре.

Бакчадагы яшелчәләр,

Гөлләр һәм үсемлекләр.

Алсу. Хәерле иртә телим,

Чәчәкләрем сезгә,

Кояш җылысы белән

Үреләсез гел биеккә.

(Яңгыр килә һәм ява башлый)

Яңгыр.Шифалы суларым белән

Сезне коендырасым килә.

Чәчәк атып кешеләрне

Гел сөендерегез әле.

Чәчәкләр. Рәхмәт сиңа,Кояш,

Рәхмәт сиңа,Яңгыр.

Без сезне яратабыз

Шифалы җылыгыз,

Татлы суыгыз белән

Һәркемне куандырасыз.

(Ашыгы-ашыга Кызыл Әтәч керә)

Кызыл Әтәч. Барысы да Кояшны

Ник мактый икән ул?

Минем кебек матур ут

Дөньяда юк ул.

Алсу.Матурын матур да син,

Җылысын җылы да син,

Кешеләргә хәвеф-хәтәр

Салмасаң иде син.

Кызыл Әтәч.

Дөрли-дөрли янам мин,

Ялкыннарым оча һавага.

Минем шул халәтем

Бик ошый малайларга.

Кояш. Мактанма януың белән,

Эшең белән мактан син.

Йорт-җир җиһазларны

Күмергә калдырма син.

Яңгыр. Кайчак бик көчле

Үрмәлисең һавага.

Күп зыян саласың,

Нинди тәм табасың?

Алсу.Кояш нуры,чиста су-

Безнең яшәү чыганагы.

Шулардан да кадерле

Ни кирәк тагын?

Кызыл Әтәч.Минем кешеләргә 

Бер дә кирәгем юк.

Бу дөньяда миңа 

Яшисе дә юк.

Алсу.Нишләп алай дисең

Син бит көн дә кирәк.

Дөрес файдалансак.

Тормыш өчен терәк.

Кызыл Әтәч. Кайчан кирәклегемне

Аңладым мин,дусларым.

Рәхмәт һәммәгезгә.

Акыллы киңәшләрегезгә.

Кояш,Яңгыр,Кызыл Әтәч.

Әйдәгез,дус булыйк,

Кешеләргә,табигатькә

Кирәк чакта җылысын,

Суын-утын без бирик.

Алсу.Кырларда игеннәр,

Елгада балыклар.

Агачлар һәм кошлар

Тыныч таң атканга

Сөенсен барчасы.

Бакчада җиләкләр

Пешсеннәр кызарып,

Сабыйлар урамда

Йөрсеннәр куанып.

                             Тамчы шоу.    
Саба районы олы Арташ төп  мәктәбенең татар теле һәм әдәбияты  укытучысы Дәүләтова Илсөяр,педагог -  оештыручы Гаянова Венера.

Сөекле шагыйребез Габдулла Тукай иҗатына багышлана.

           5-7нче сыйныф укучылары белән үткәрү өчен.

Максат:Укучыларның Габдулла Тукай биографиясен һәм иҗатын өйрәнүгә кызыксынуларын арттыру; 

Җиһазлау: “Сөй гомерне,сөй халыкны,сөй халыкның дөньясын” дип язылган плакат, шагыйрьнең портреты, тур исеме язылган плакатлар, шагыйрь иҗаты белән бәйле картиналар.

                               Уен барышы.

Хәерле көн укучылар, укытучылар! Бүгенге “Тамчы шоу” уенын башлап җибәрергә рөхсәт итегез.

Бүген ике  “Шүрәле” һәм “Күбәләк” командалары көч сынашачак. Уенның дөреслеген билгеләүне жюрига тапшырабыз.

Уен 5 турдан торачак.

                                1нче тур(өй эше)

Команданың исеме, девиз һәм җыры.

                                 2нче тур

Капитаннар ярышы.

Сорауларга бары тик “әйе” яки “юк” дип җавап бирәсе.

“Шүрәле” командасы капитанына.

1.Тукай Кушлавыч авылында туа.  (әйе)

2.Тукай 30 ел яшәгән.                       (юк)

3. “Туган тел”шигырен Тукай язган.   (әйе)

4.Шагыйрьнең әнисе Шәрифә.  (юк)

5.”Эшкә өндәү”шигырен Тукай язган. (әйе)

6.4нче апрель-Тукай туган көн. (юк)

“Күбәләк”командасы капитанына.

1.Нәни Тукайның кушаматы Апуш (әйе)

2.Әнисе Сосна авылына кияүгә киткәндә аны Наилә исемле карчыкка биреп калдыра.              (юк) 

3.Тукай туган авылның исеме Сосна.   (юк)

        4.Күбәләкнең сердәше бала.  (әйе)

        5.Тукайның әтисе Мөхәммәтгариф булган. (әйе)

        6.”Туган тел”шигырен Муса Җәлил язган. (юк)

                                 3нче тур

Картиналарны таны. Сайтта картиналар күрсәтелә, сораулар бирелә. 

Рәсемдә ничә бала бар иде?

Кайсы ел фасылы сурәтләнгән?

                                 4нче тур

Габдулла Тукай сүзеннән кем күбрәк сүз төзи.

                                 5нче тур

Шигырьне дәвам итегез һәм  исемен әйтегез.

1.Анда бик салкын вә бик эссе түгел,урта һава...

   (Җил дә вакытында исеп,яңгыр да вакытында ява. “Шүрәле”).

2.Сау бул инде,хуш,бәхил бул,и минем торган җирем...

(Мин болай,шулай итәм дип,төрле уй корган җирем...”Пар ат”).

3. Зур бәхетләр сызганып эшкә бирелгәннән килә...

(Аһ! Оят,хурлык,түбәнлекләр иренгәннән килә...”Эшкә өндәү”).

4.Бер матур бер җәйге көн: өстәл янында бер сабый...

(Ян тәрәз каршысында иртәнге дәрсен карый...”Эш беткәч уйнарга ярый” ).

5.Ник газаплыйсың болай син...

(мин бит әле бик кечкенә...”Кызыклы шәкерт”.)

6.Иң элек бу тел белән...

(Әнкәм бишектә көйләгән...”Туган тел”).

7.Җәй көне эссе һавада...

(мин суда коенам,йөзәм,чәчрәтәм,уйным...”Су анасы”)

8.Тау башына салынгандыр безнең авыл...

(Бер чишмә бар,якын безнең авылга ул... “Туган авыл”)

9.Әлли-бәлли итәр бу

(Мәдрәсәгә китәр бу...”бишек җыры”)

10.Һич сине куркытмасыннар...

(шүрәле,җен һәм убыр...”Сабыйга”)

                                 6нчы тур(өй эше)

1нче команда-“Су анасы”

2нче команда-“Шүрәле” әсәрләренә җанлы картина ясыйлар. Укучылар киенеп, җиһазлар белән шул картинаны сурәтлиләр.

Йомгаклау өчен сүзне жюрига бирәбез.(жюри җиңүчеләрне билгели,бүләкләр тапшыра)

Кадерле укучылар.укытучылар бүгенге уеныбызны  барыбыз бергә “Туган тел” җыры белән тәмамлыйбыз.

                                       Саба районы олы Арташ төп

                                    мәктәбенең татар теле һәм әдәбияты 

                                    укытучысы Дәүләтова Илсөяр,педагог-

                                    оештыручы Гаянова Венера. Саба районы Олы Арташ төп мәктәбенең татар теле һәм әдәбияты укытучысы Дәүләтова Илсөяр Гаяз кызы.

                                            Хуш киләсең, Аҗдаһа елы!         
 Саба районы олы Арташ төп  мәктәбенең татар теле һәм әдәбияты 

                                    укытучысы Дәүләтова Илсөяр.
Зал уртасында бизәлгән чыршы. Анда “Хуш киләсең, Аҗдаһа елы!”дип язылган. Убырлы белән Шүрәле чыга.

Убырлы: Шушыдыр инде Олы Арташ мәктәбе дигәннәре. Яңа елга әзерләнгәннәр икән.

Шүрәле: Убырлы дус, кара әле анда нәрсә дип язганнар.

Убырлы: Х у ш    к и л ә с е ң... 

Шүрәле: (бармагы белән төртә - төртә) А  җ   д  а һ а  е л ы!

Убырлы: Бу нинди хәл инде. Быел минем ел булырга тиеш. Мин кемнән ким. Әйе бит, Шүрәле дускаем. Кара инде бу чәчләремне. Үзе сары, үзе бөдрә.

Шүрәле: Син дә син. Ә минем ел булса. Мине бит балалар да ярата.

Шулвакыт бер кош   “очып”  килә. Кулында хат. Хатны укый – укый : “ Олы Арташ...”    Убырлы белән Шүрәлене күрә.

Кош: Шушы микән инде ул Олы Арташ мәктәбе. Кыш бабайдан хат бар иде.

Убырлы: Шушы, шушы. 

Шүрәле: Без шушы мәктәп укучылары инде.

Убырлы: Кая хатны безгә бир?

Кош: Ярый алайса,  мин ашыгам, башка мәктәпләргә дә хәбәр җиткерәсем бар.(“Кош”  ашыгып  китеп бара.)

Шүрәле:  Әйдә укы,тизрәк укы.

Убырлы:  “Тиздән килеп җитәбез. Кыш бабай, Кар кызы һәм Аҗдаһа”.

Шүрәле: Менә җай чыкты. Күрсәтмибез бу хатны. Яңа ел үзебез булабыз.

Икесе бергә: Планнар бик зурдан безнең,

                         Эшне хутка җибәрик.

                         Хәйләгә корылган тормышны

                         Без генә соң нишләтик?

Сәхнәгә алып баручылар чыга.

Алсу.  Менә тиздән Яңа ел да килеп җитә инде. Кыш бабайдан нишләп хәбәр юк икән.

Марат. Белмим шул. Әллә кар-буранда адаштылар микән. 

Алсу. Юк, адашмаслар. Хәзер бит юллар әйбәт инде. 

Марат. Әйдә Алсу кичәбезне башлый торыйк. Хәерле көн,дуслар!

Алсу. Яңа еллар котлы булсын!

           Күңелләрдә шатлык –куаныч.

           Бәхетләр тулып торсын.

           Яңа ел котлы булсын!

Марат. Миңа бер уй килде. Кыш бабай килеп җиткәнче без укучыларга сораулар биреп карыйк әле.

Алсу.  Бик дөрес. 

· Әкиятләрдә аҗдаһа нинди тау артында яши?

· Аҗдаһа турында нинди әкиятләр беләсез?

Табышмакка җавап тап.

Авызын ачар, утлар чәчәр,

Күргән һәркем аннан качар.

Марат. Алсу, нишләп син гел Аҗдаһа турында гына сөйләшәсең әле. 

Алсу. Әйе шул, Марат. Быел бит Аҗдаһа елы булырга тиеш.

(“Җил-давыллар” уйнатып, сызгырып Шүрәле белән Убыр керә.)

Икесе бергә: Нишләп җыелдыгыз монда? Быел Кыш бабай да Кар кызы да килә алмыйлар. Безгә хәбәр итәргә куштылар. Быел Убыр елы була бит. Ишетмәдегез мәллә?

Убыр. Миңа багышлап  чыгарыгыз җыр һәм шигырьләрегезне, мине сөйләгез, мине ясагыз.

Алып баручылар. Әйдәгез, түргә рәхим итегез!

                                  Уйныйк-көлик,биик.

                                  Күңелләр гел шат булсын.

                                   Дус булыйк һәммәбез.

(Убыр белән Шүрәле уртада кала. Балалар җырлап әйләнәләр.)

Убыр.  Безне ничек яраталар икән монда.

 Шүрәле. Бәйрәм бик күңелле шул ул. 

Убыр. Дустым, без серебезне ачыйк.

Шүрәле. Безне гафу итегез инде. Кыш бабай җибәргән хат бездә ул.

Марат,Алсу. Үз гаебеңне тану зур батырлык ул. Рәхмәт сезгә. 

(Кыш бабай, Кар кызы һәм Аҗдаһа керәләр)

Кыш бабай. Исәнмесез,балалар.

                       Яңа еллар белән сезне!

                       Яңа ел бәхет,шатлык,

                       Куанычлар китерсен!

Кар кызы.    Яңа ел яңа дуслар,

                      Зур уңышлар китерсен!

Аҗдаһа. Мин сезгә бәхет-шатлык,

                 Нык сәламәтлек телим.

                 Минем кебек кыю,батыр.

                 Булырсыз дип уйлыйм.

Алсу.

 Әй, Яңа Аҗдаһа елы!

 Әйдә,түргә рәхим ит!

 Көчле,ышанычлы

 Син курку белмәс бит. 

Марат.

Илгә тынычлык,дуслык,

Шатлыклар алып кил.

Бәла – каза килмәсен,

Күз яшләре түгелмәсен!

Бәйрәм һәр класс укучыларының чыгышлары, күңелле уеннар белән дәвам итә.
